
Noss morts

Ils 10 da mai 1968 s’ha derasada la trista nouva da la mort dandetta
dal president da nossa regenza, dr. Emmanuel Huonder. Cun el ha
tin hom ourdvart profila ed iin bun Rumantsch tut cumgia da nus.

III’ eta da 76 ons ha dr. Banadetg Mani, Andeer, banduna quist
muond. El ais stat diirant var 30 ons redactur da la «Neue Biindner
Zeitung». Eir scha si’ activita ais statta ouravant tuot il servezzan
da l'activita e dal pled tudais-ch, ais el tantiina stat fich attacha al
rumantsch ed a sia patria da Schons.

Noss giubilars

Eir scha nus ris-chain dad invlidar ad {in o tschel meritaivel giubilar
nu lessan nus tralaschar da gratular ed ingrazchar a persunalitats chi
han festagia lur anniversaris.

A Tinizong ha il mentor dals poets rumantschs, Gion Not Spe-
gnas, accumpli seis 80avel anniversari in plaina fais-chezza corpo-
rala e spiertala. Nus ingrazchain a Gion Not per tuot il bel ch’el ans
ha regala.

Las 75 priimavairas ha eir vegl cusglier naziunal dr. Giusep Con-
dran, Mustér, passanta. Sco redactur da la Gasetta Romontscha e sco
parlamentari dad otas qualitats ha el servi a nus Rumantschs da
maniera exemplarica. Per blers amis svizzers d’eira dr. Sep la per-
sunificaziun dal tip rumantsch; tin mess ideal chi ha savii guadagnar
e mantgnair las simpatias per la Quarta Svizra.

Eir Casper Spescha, Cuoira, ha accumpli ils 75 ons. El ais 1l bap
da la stenografia rumantscha ed ais eir stat diirant blers ons il fidai-
vel e conscienzius revisur da quint da la LR.

Cun plaschair manzunain nus eir I'anniversari da 70 ons da prof.
dr. Reto R. Bezzola, ordinarius per litteratura franzesa e taliana a
I’Universita da Turich. Daspo blers ons ha el eir introdiit seis stii-
dents illa cultura e lingua rumantscha. Nus sperain ch’el possa cun-
tinuar cun schlantsch sia lavur preziusa vi dal Dicziunari tudais-ch-
ladin e manar a fin quell’ importanta ouvra.

A tuots noss giubilars iin sincer «ad multos annos».

Il parsura: dr. Pierin Ratti

